
Bihar abiatuko da Korrikaren 23. edizioa.
Irunen egingo ditu lehen kilometroak eta
martxoaren 24an bukatuko da Baionan,
tartean bi mila kilometroko bidea eginda.
Goierritik azken aurreko egunean pasako da
Korrika. Jendetza espero da, asteburua izanik.

euskalduntze tinkoak bermatze-

ko».

Egun osoko jaia
15:30ean hasiko da hastapen ze-

remonia. Behin mezua lekuko

barruan sartuta, 16:00etan abia-

tuko da Korrika. Lehen kilome-

troa Bidasoako AEK euskaltegi-

ko hamaika irakaslek egingo

dute. Euskaltegiko zuzendari

Beñat Alzagaren esanetan, «Le-

hen kilometro horrek islatuko

du, alde batetik, euskaraz bizi-

tzeko kemena; bestetik, Korri-

kak hauspo izan nahi duela Iru-

nen euskal

duntze-la-

nak  au-

r r e r a

egite-

ko».

H a -

m a i k a

eguneko bi-

daia izango da: 2.700 kilo-

metro eta Euskal Herriko zazpi

lurraldeak zeharkatuko ditu

euskararen aldeko karaba-

nak. Tartean, Goierritik ere

pasako da. Azken aurreko

egunean gurutzatuko

du eskualdea eta, ber-

tatik, Baionara joan-

go da. Han irakurri-

ko dute eskuz esku

bertaraino era-

mandako mezu

ezkutua.

Kantauri itsasoa ertzaren aurka

harrotzen den moduan, euskal

gizarteari ere iritsi zaio ordua.

Bihar hasiko da 23. Korrika, Ha-

rro Herri lemapean. Erabateko

ofizialtasun ezaren, euskaraz bi-

zitzeko ezintasunaren eta hiz-

kuntzaren aurkako oldarraldia-

ren aurrean, «geure buruaz ha-

rro egoteko unea» dela diote

Korrikako antolatzaileek. «Ga-

raia da euskaraz bizi nahi dugula

aho batez oihukatzeko».

Harro eta herri hitz-pareak

Euskal Herri euskaldunaren

ideia margotzen du: «Euskarak

aurrera egingo badu, herriaren

erabakitasunagatik izango da»,

esan dute.  «Harro gara, bai, bai-

na banakotasunetik urrun. Ko-

rrikak aukera bikaina ematen

digu herria aktibatzeko eta alda-

rrikapen tinkoa egiteko, erakun-

deek pauso gehiago egin ditza-

ten, herriaren gogoari erantzun-

da». Era berean, Korrikak batu

egiten duela gaineratu dute, «ko-

munitate baten parte sentiaraz-

ten duelako, ingurua mugitzen

duelako eta euskarara jende

gehiago hurbiltzen duelako».

«Euskarak mugitzen du Korrika,

eta Korrikak mugituko du euskal

komunitatea.

Korrikaren antolatzaileen us-

tez, euskarak «gauza asko» behar

ditu, baina, batez ere, aurrera

egin nahi duen herria; «gaur

egun ere, ezinbestekoa da euska-

raren aldeko kontzientziazioa

lantzea. Euskaraz bizi nahi ba-

dugu, herri gogo hori ezinbeste-

koa da».

Herritarren kontzientziazioan

eta aktibazioan eragiteak AE-

Kren ustez ez du esan nahi ardu-

ra norbanakoen bizkar uzten de-

nik, «edo aitzakia hori erabili be-

har denik egiturazko neurririk

ez hartzeko». «Herritarren aha-

legin soila ez da aski euskararen

auzia bideratzeko, erakundeek

zeregin garrantzitsua dute eus-

kararen normalizazioan, herri-

tarren nahiari bidea eman behar

diotelako». Hala, euskararen

ezagutza unibertsala aldarrikatu

dute, eta gogorarazi AEKn ho-

rretarako ari direla lanean. «Eus-

kal Herri osoan herritar guztiak

euskaraz eroso bizi ahal izateko

eskubidearen» alde, alegia. AEK-

k 23. Korrikan jasoko duen dirua

Euskal Herri osoan euskararen

normalizazioaren aldeko bere

lana egiten jarraitu ahal izateko

baliatuko du, baina eta hizkun-

tza-politika eta erreminta «au-

sarten» premia azpimarratu

dute. «Doakoak eta guztiontzat,

hezkuntza, transmisio eta

helduen alfabeta-

tze eta

Herria harrotzeko garaia da
Korrikaren 23. edizioa bihar hasiko da, Irunen. Hamaika egun geroago, martxoaren 24an,
Baionan bukatuko da. 2.700 kilometroko bidea egingo du lekukoak, zazpi lurraldeak pasata

Azterketak
Euskaraz taldea
omendu dute 

23. Korrikak gorazarre egin die

baxoa eta brebeta euskaraz

egiteko hiru hamarkadan bai-

no gehiagoan borrokan aritu

eta ari diren ikasleei.

Euskara da Azterketak Eus-

karaz kolektiboaren aldarria,

Korrikarena bezalaxe. Ikasle

horiei, beren bizitzako une era-

bakigarri batean, baxoa eta

brebeta egiteko orduan, azter-

ketek sortutako berezko ezine-

gonari beste zama bat inposa-

tzen diete: ikasketetan erabili

ez duten hizkuntzan aritzea,

frantsesez alegia. Hala ere, he-

rritar euskaldun gisa dagoz-

kien hizkuntza-eskubideak

aldarrikatzeko hau-

tua egin eta egi-

ten dute, Frantziako Gober-

nuaren aginduen gainetik, be-

ren notetan kalteak onarturik.

Korrikak, aitortza honen bi-

dez, haien egoera ezagutzera

emateko bozgorailua izan nahi

du. Korrikako arduradun Ane

Elordik aipatu bezala, «Euskal

Herri zabalean, eta hemendik

kanpo ere, mundu guztiak ja-

kin dezala gazte hauek, egun,

ezin dutela ikasketen zati ga-

rrantzitsu hori beren hizkun-

tzan egin; eta, bidegabekeria

horren aurrean, pausoak ema-

ten jarraituko dutela».

Hondarribiko (Gipuzkoa)

Itsas Etxea Auditorioan egin zu-

ten zeremonia, urtarrilean.

Bertan izan zen Se-

askako ikas-

leak. 

23. Korrika



Kilometroen salmeta AEK-ko

Euskaltegietan diru iturri ga-

rrantzitsuenetariko bat da. Bai-

na laguntzeko beste bide batzuk

ere badaudela gogorarazi dute bi

koordinatzaileek. Korrika La-

guntzaile bilakatzea eta materia-

la erostea.  Online zein Beasain-

go Herri Dendan eros daitezke

petoak, elastikoak, motxilak,

banderak.... «Salmenta oso ondo

joan da eta ia material dena agor-

tu zaigu», aipatu du Aguadok.

H
amaika eguneko

bidaia du aurre-

tik Korrikako le-

kukoak. Hamar-

garrenean iritsi-

ko da Goierrira, azken aurreko

egunean. Udanan behera, kara-

bana 05:45ean iritsiko da Legaz-

pira eta 12:42an joango da Lego-

rretatik Tolosaldeara. Martxoa-

ren 23a izango da, larunbata.

AEKren euskararen aldeko eki-

menak eskualdeko herri gehie-

nak zeharkatuko ditu: Legazpi,

Zumarraga, Urretxu, Ezkio, Itsa-

so, Gabiria, Mutiloa, Zerain, Se-

gura, Idiazabal, Olaberria, Laz-

kao, Beasain, Ordizia, Itsasondo

eta Legorreta. Handik, Baionara

egingo du, 2.791 kilometroko

ibilbideari amaiera emateko.

Aitor Aguado eta Ane Arriza-

balaga dabiltza koordinazio la-

netan. «Gogotsu» daudela esan

dute, baina «gogorra» ere badela

ez dute ezkutatu: «Hasteko eta

bukatzeko desiratzen nago», ai-

tortu du Agirrezabalagak. «Tsu-

nami baten modukoa da: Hila-

bete gutxitan kontzentratutako

lan handia da», gaineratu du.

Aguado Goierri beheko herrieta-

ko arduraduna da eta Arrizaba-

laga, Goierri garaikoena.

Herrika antolatzen diren ba-

tzordeen laguntza izaten dute.

«Lekukoa eramango duten era-

gileak topatzea erraza da. Ba-

tzordeak eratzea da zailagoa»,

egin du alderaketa Aguadok,

baina jasotako erantzunarekin

«pozik» daude. Herri guztietan

eratu dira komisioak. Baita Urre-

txu-Zumarragan ere. Lehen al-

dia da han halakorik antolatzen

denik. Halere, oro ez da urre eta

Aguadok gazteak interpelatu

ditu: «Herrietako batzordeetan

betiko jendea dabil eta erreleboa

eskatzen ari dira. Gazteak behar

ditugu batzordeetan. Aurpegi

berria eskertuko liratezke».

160 kilometro

Arrizabalagak azpimarratu du

Korrika hasi bezperan sentsa-

zioa «oso ona» dela: «Ibilbideari

dagokionez, topera dago. Ez da

orratz bat ere kabitzen. Jende

asko-askok hartu du parte».

Goierri behean ere kilometro

erosle «pila bat» agertu direla di-

rela konatatu du Aguadok. «Aur-

ten duela bi urte baino hotzago

hasi zen salmenta. Korrika lehe-

nago ere bada, Gabonetatik eta

Inauterietatik gertuago. Baina

otsaila bukaeran eta martxoa ha-

sieran abiada hartu eta kilome-

troak baino eragile gehiago ager-

tu dira».

Denei tokia egiteko, errelebo-

ak egokitu egin behar izaten di-

tuzte. Goierrin, denera, 160 bat

kilometro egingo ditu Korrikak.

Denen gustura egitea ezinezkoa

denez, pazientzia eta ulermena

eskatu dute.

Arrizabalagak ez du baztertu

etorkizunean Goierri garaian

beste denda fisiko bat zabaltzea.

AEK-k Ezkion, Legazpin, Urre-

txun eta Zumarragan egoitzarik

ez duenez, Korrikarik ez dagoen

urteetan lanketari jarraipena

ematea zailagoa dela arrazoitu

du; dena dela, aurten berak har-

tu du eremu honetako ardura,

azkoitiarra izan arren. Jarraipe-

na eman nahiko lioke, Korrika

pasatakoan giroa ez dadin itzali.

Aguadorentzat bigarren aldia

da Korrikako koordinatzaile la-

netan. 22. edizioan zein 23.nean,

ingurukoak «gogo handiarekin»

nabaritu ditu. «Polita da ikustea

urtez urte ilusio bera edo han-

diagoa pizten duela». Korrikaren

aitzakian, bestelako hainbat

ekintza antolatu dira herri

gehienetan.

Arrizabalagak eta Aguadok

ezingo dute korrikarik egin. Fur-

gonetaren aurretik bidea zabal-

duz joaten den autoan joango

dira, txandaka, kopilotu, Korri-

karen ibilbidea erakutsiz. Are,

Arrizabalagak bi bider egingo du

lan: martxoaren 20an, goizeko

ordu txikietan, Aizarnazabaldik

(Gipuzkoa) barrena iritsiko da le-

kukoa bere eskumenetako ere-

mura; Bizkaian aurrera eta atze-

ra ibili ostean, berriz itzuliko da

Gipuzkoara. Debagiena zehar-

katu ostean iritsiko da Goierrira.

Korrikaren iritsiera ikusteak sor-

tzen dituen emozioak bi aldiz

gozatzeko aukera izango du.

Goierriko Korrikako koordinatzaileak buru
belarri ari dira herrietako eragileekin batera
aurtengo edizioa antolatzen. Azken aurreko
egunean iritsiko da lekukoa eskualdera, eta
egun horretarako dena prest eduki behar da. 

Goierrin,
azken txanpa 

Azkoitia eta Urretxu-Zumarraga arteko bidegorritik barrera iritsi zen Korrika duela bi urte. HITZA

«Lekukoa eramango
dutenak topatzea
erraza da. Batzordeak
eratzea da zailagoa»
Aitor Aguado
Goierri beheko koordinatzailea

‘‘ «Ibilbidea topera
dago. Ez da orratz bat
ere kabitzen. Jende
askok hartu du parte»
Ane Arrizabalaga
Goierri garaiko koordinatzailea

‘‘

23. Korrika

Ibilbidea

158
KILOMETRO GOIERRIN

Korrikako lekukoa 2.270. kilome-

troan sartuko da Goierrira. 2.428.

kilometroa izango da eskualde-

ko azkena. 

Etorrera. Udanatik behera, Le-

gazpin sartuko da Korrika, la-

runbateko ordu txikietan. 

Irteera. Eskualdean barrena ia

sei orduz ibili eta gero, Legorre-

tatik barrena joango da.

TOKIA ORDUA

· Udanako gaina (Legazpi) 05:44

· Telleriarte (Leg.) 05:58

· Mirandaola (Leg.) 06:05

· Legazpiko herrigunea 06:12

· Kale Nagusia (Leg.) 06:19

· Urola Kalea (Leg.) 06:25

· Suhiltzaileak (Leg.) 06:32

· Elbarrena (Leg.) 06:38

· Aparizio (Urretxu) 06:41

· Kaminpe (Zumarraga) 06:45

· Artiz (Zum.) 06:52

· Labeaga (Urretxu) 06:58

· Elizkale (Zumarraga) 07:05

· Eitzaga (Zum.) 07:11

· Berroeta (Zum.) 07:18

· Ezkioko industriald. 07:24

TOKIA ORDUA

· Santa Luzia (Ezkio) 07:31

· Ezkioko herrigunea 07:37

· Alegia (Itsaso) 07:44

· Gabiriako herrigunea 08:03

· Zuazola (Gab.) 08:10

· Korta (Gab.) 08:16

· Ugarana Goikoa (Gab.) 08:23

· Ugarana Behekoa (Gab.) 08:29

· Ormaiztegi (Bidegurutzea)08:36

· Lierni (Mutiloa) 08:49

· Mutiloako herrigunea 08:55

· Zeraingo herrigunea 09:04

· Otatza (Zerain) 09:07

· Segurako sarrera 09:15

· Segurako herrigunea 09:19

· Goardia 09:29

HERRIA ORDUA

· Arimasagasti (Idiaz.) 09:34

· Idiazabalgo herrigunea 09:53

· Errota (Idiazabal) 10:06

· Iñausti (Idiazabal) 10:10

· Ihurre (Olaberria) 10:19

· Olaberriako herrigunea 10:31

· Lazkaoko sarrera 10:39

· Lazkaoko herrigunea 10:45

· Hiribarren (Lazkao) 10:50

· Senpere (Beasain) 10:54

· Zaldizurreta (Beasain) 10:58

· Gipuzkoa plaza (Bea.) 11:01

· Oriamendi kalea (Bea.) 11:05

· Igartza Oleta (Bea.) 11:10

· Geltokia (Bea.) 11:15

· Kale Nagusia (Bea.) 11:18

23. Korrika 23. Korrika

HERRIA ORDUA

· Esteban Lasa (Bea.) 11:20

· Nafarroa (Beasain) 11:25

· Ezkiaga (Beasain) 11:30

· Urdaneta kalea (Ordizia) 11:33

· Joseba Rezola (Ord.) 11:37

· Buztuntza (Ordizia) 11:43

· Zuhaiztia (Ordizia) 11:48

· Joseba Rezola (Ord.) 11:52

· Geltokia (Ord.) 11:55

· Otegi-Enea (Ord.) 12:01

· Aramako bidegurutzea 12:07

· Itsasondoko herrigunea 12:11

· Bidegain (Itsasondo) 12:17

· Papertegia (Legorreta) 12:27

· Legorretako herrigunea 12:33

· San Migel (Legorreta) 12:37

G
auzak nola

diren: Korri-

kak, 1980ko

lehenengo

ekitaldi har-

tan, ia-ia

abiatu orduko zapaldu zuen

Goierri. Baita Gabiriako lurrak

ere, Zumarragatik Ormaiztegi-

rantz, Alegiako ibarrean. Baina

44 urte behar izan ditu, aurtengo

ekitaldi hau heltzea, herri kasko-

raino iristeko.

Bi kilometro besterik ez dau-

de –aldapan gora, hori bai– Al-

tzibar baserritik herrigunera, eta

handixe hartuko dute kasko-

rantz. Espazialki desbideratze

txiki bat denak gabiriarrentzako

jauzi espeziala suposatuko du:

Korrika lehenbiziko aldiz pasa-

tuko da Gabiriako gainetik. 

Martxoaren 23an, larunbata,

Ezkioko eta Itsasoko behe baila-

ratik sartuko da euskararen alde-

ko bi urtean behingo lasterketa,

Harro herri lelopean, Gabiriara,

Lizaratzu aldetik. Errepide na-

gusian metro batzuk egin, eta Al-

tzibarren eskuinera hartuta

abiatuko da herrigunerantz,

07:50 inguruan. 

Maldaren errukirik gabe mar-

katuko du erritmoa 23. Korrikak.

08:05erako gainean egoteko au-

rreikuspena dute. 

Inoizko babes onena 
Orain arteko lau hamarkadatan

ez bezala mugitu dira, mugitu

ere, gabiriarrak. Gabiriako lurre-

tan 7 kilometro egingo ditu Ko-

rrikak, eta beste horrenbesteko

babesa eskatzen du, bai susten-

guz, bai lasterkari kopuruz, eta

bai kilometroak erosteko. 

«Herriko espektatibak altu

bete dira, erabateko laguntza eta

prestutasuna izan dugu jendea-

ren aldetik», azaldu du Korrika

Batzordeko kide batek. Korrika

denda jarri dute zenbait astetan,

hainbat bilera egin dituzte, egi-

tarau bat prestatu dute 22rako

eta 23rako, eta kilometro erosle

nahikoa –AEKren jarduera man-

tentzeko ezinbesteko diru iturria

da Korrika– lortu dituzte. 

Kilometroa erosi duten era-

kunde, elkarte eta partikularrak

inoiz baino gehiago dira aurten:

Gabiriako Udala, Goruntz dan-

tza taldea, Osinalde elkartea,

Makilariak guraso elkartea, Baz-

tarrika gaztandegia eta Gabiria-

ko Ostatuak oso bana erosi dute;

Leharrei mendi lasterketa eta

Gabiriako Gazteak taldeak erdia.

1982an, Kamino Zaharrean
Herrigunetik lehen aldiz bai,

baina Gabirian lehenago distan-

tzia luzeagoa egina da Korrika.

1982ko maiatzaren 26an, Legaz-

pitik Ormaiztegira Kamino Za-

harrean barrena joan zen (10 bat

kilometro). Harrezkero ez da

gehiago igaro Gi-3540 bidean. 

2017ko Korrikan, Aztiria eza-

gutu zuen lehenengo aldiz eus-

kararen lasterketak, apirilaren

8an. Bi aldiz igaro zen herri lu-

rretan, egun hartan: goizaldeko

02:30ean Zumarraga-Ormaizte-

gi bidean, eta goizean Zeraindik

Legazpira, Aztiria zeharkatuta. 

Harro herri ezezik, herritarrak

ere harro izango dira aurten. 

Orain arteko lau hamarkadetan lehenago sekula zapaldu gabeko bideak ibiliko ditu
23. Korrikak, martxoaren 23an. Gabiriako kaskotik igaroko da, herria zeharkatzeko. 

Gabiria gainetik lehen aldiz

Gabiriarrak 2022ko apirilaren 8an, orain hurreneko 22. Korrikan. Bi kilometro hartu zituzten orduan; aurten, zazpi. HITZA

Egitaraua Gabirian

MARTXOAK 22, OSTIRALA

11:30. Korrika Txikia, haurren-

tzat, herrigunean. 

MARTXOAK 23, ZAPATUA

07:50. Korrika iritsi Altzibarren. 

08:05. Korrika kaskoan. 

Gero. Txokolatea, Osinalden. 

10:00. Kalejira herriko txistula-

riekin eta erraldoiekin, plazara.

Gero. Goruntz taldearen dantza

saioa eta ume jolasak. 

14:00. Bertso-bazkaria Aztirian.Korrikaren ibilbidea Gabirian.

23. Korrika

HARRO HERRI

Harro herri korrika

Harro herri korrika

Harro herri korrika

Bagara!

Harro herri korrika

Harro herri korrika

Harro herri korrika

Plazara!

Harro herri

Hona gu euskaldunak

Euskararen lagunak

Hats eta izerdi

Herri harro

Sarean ta kalean

Bihotza pil-pilean

Tik-tak, tik-tak, tik-tok

Mingainaz mingaina

Mintzairaz mintzaira

Lurrarekin batera

Jira eta bira

Ku kukulumuxu

Koko kokoriko

Euskararen sarea

Ez da eroriko

Mingainaz mingaina

Mintzairaz mintzaira

Hizkuntzak hiztunekin

Aberasten dira

Ku kukulumuxu

Ko-ko kokoriko

Algara batean

Edo afoniko

Harro herri korrika

Harro herri korrika

Harro herri korrika

Bagara!

Harro herri korrika

Harro herri korrika

Harro herri korrika

Plazara!

Ahoa bizi-bizi

Prest belarriak

Eskuz esku heldurik

Lehertu eztarriak

Argazki bat ipini

lasterka egina

Bihotz, muxu, irrintzi

Nik bai eragina!

Mingainaz mingaina

Mintzairaz mintzaira

Lurrarekin batera

Jira eta bira

Ku kukulumuxu

Koko kokoriko

Euskararen sarea

Ez da eroriko

Mingainaz mingaina

Mintzairaz mintzaira

Hizkuntzak hiztunekin

Aberasten dira

Ku kukulumuxu

Koko kokoriko

Algara batean

Edo afoniko

Onlineko txatean

Ez zirri ez mirri

gorputzen epelean

ikimilikilkirri

Esku bat nirea

Bestea zurea

Eman bostekoa

Izan dadin gurea

Ikasten bazabiltza

Egin gurekin

Elkar ulertu arte

Ekin ta ekin

Hizkuntzak ikastera

Bagoaz kanpora

Zergatik ez herrian

Euskara ahora

Harro herri korrika... (x2)

Ez badigute ematen,

arrazoia guri

Su emango diogu,

haien legeari

Bideoklipa ikusteko,

eskaneatu QR kode

hau sakelakoarekin:

M
aite Arroitajau-

regi Mursego

musikari ei-

bartarrak egin

du 23. Korrika-

ren abestia. Harro herri izena ja-

rri dio, aurtengo edizioaren lelo-

arekin bat. Dena dela, bere sina-

durapean joan arren, atzean

talde lana dago. Hainbat goierri-

tarren izenak ageri dira hor: Kau

Kori Kurako Mikel eta Olatzena

eta Garazi Zabaletarena. 

Kau Kori Kura taldeko Mikel

Aizpuruak ekoizpenean, ahotse-

tan, midietan hartu du parte. Za-

baletak, berriz, partiturak idatzi

ditu.

«Mursegorekin lehendik ere

kolaboraziorik eginda geunden.

Horrela iritsi zitzaigun eskaria»,

gogoratu du Aizpuruak. Zabale-

tak ere kontatu du Mursegoren

eta bere arteko lagun baten bi-

dez jaso zuela enkargua. 

Biek aipatu dute «ohorea» dela

Korrikaren tamainako ekitaldi

bati musika jartzea. «Pila bat en-

tzun behar den abestia da eta de-

nok dugu iritzia. Presioa ere

bada». Zabaletari ere bertigoa

eman zion hasiera batean konta-

tu duenez, baina azkenerako

arin eta gustura egin duela lana

aitortu du.

Emaitzarekin oso gustura

daude. Korrika gerturatu ahala,

geroz eta gehiago entzungo dela

espero dute. Biak irakasleak dira

eta ikasleekin ere landuko dute-

la iragarri dute.

Arroitajeiregik abestia aurkez-

terakoan esan zuen berak egin-

dako lanen artean desberdina

iruditzen zaiola, gutxi baitira en-

karguz egindako lanak: «Horrek

geure buruari muga batzuk jar-

tzera eraman gintuen, baina ho-

rrelako kantuekin egon ohi di-

ren inertzia edo ohiturak kolo-

kan jartzera ere bai: Korrika

egiteko ez dago modu bakar bat,

ez dago kanta bakar bat; bideak

baditu gorabeherak eta bihurgu-

neak».

Halaber, Arroitajauregik adie-

razi du kantuak sei edo zazpi zati

dituela, kantaren barruan hiru

kanta daudela eta «minisintonia

moduko zerbait». Horiek horre-

la, kantu «berritzailea» iruditzen

zaio: «Atea zabaldu diegu accele-

randoei, disonantziei, kaos mo-

dukoei, keinuei... Eta hainbat

kantariren artean abestua egon

arren, apenas inor ez nabarmen-

tzeari, masa bat irudikatzeari».

Estiloari erreparatuta, berriz,

«pop-barroko kantu bat» atera

zaiela uste du: «Letratik abiatu

ginen pop kantu bat egiteko, eta

behin hezurdura eta melodia na-

gusia argi samar genituenean

hasi ginen konponketak propo-

satzen eta jolasten, askotariko

ideiak botatzen eta eztabaida-

tzen, %100 ados egon garen

arte».

‘Harro herri’ du izena 23. Korrikaren abestiak. Maite Arroitajauregi
‘Mursego’-rena da abestia, baina hainbat goierritarren laguntza izan
du. Kau Kori Kura eta Garazi Zabaleta prozesuaren parte izan dira. 

Goierritar doinuekin,
dantza eta korrika

Maite Arroitajauregi ‘Mursego’, bideoklipeko hainbat lagunekin. H.

«Pop-barroko» erako
kantua da egilearen
ustez. Emaitzarekin
gustura daude

23. Korrika

Agenda

Korrika festak

Altzaga

Martxoak 14. 18:00. Pintxo jana,
Ertoetxen; 19:00. Bizkarsoro film
emanaldia, Ertoetxen.
Martxoak 23. 13:00. Triki poteoa
Itsasondotik zehar. 14:00. Altza-
gako, Aramako eta Itsadondoko
herrien arteko bazkaria, Itsa-
sondoko frontoian

Arama

Martxoak 15. 20:00. Kantu po-
teo eta afaria, Jon Zubeldiare-
kin, Arrikutz elkartean.
Martxoak 22. 17:00. Korrika txi-
kia, Aramatik Itsasondora.
Martxoak 23. 13:00. Triki pote-
oa- Itsasondotik zehar. 14:00. Al-
tzagako, Aramako eta Itsadon-
doko herrien arteko bazkaria.
Itsasondoko frontoian

Ataun

Martxoak 22. 14:30. Korrika
Txikia. San Martingo plazan eta
auzoan buelta bat eman ondo-
ren, eskolara joango dira, bertan
mokadutxoa emango delarik.  

Beasain

Martxoak 21. 10:30. Korrika Txi-
kia. Plazan amaituko da dantza
eta mezuaren irakurketarekin;
18:30. Peto banaketa eta argaz-
kia Kilometro erosleekin. Zubi-
muzun; 19:00. Bizkarsoro doku-
mentala, Usurbe Antzokian.
Martxoak 23. 10:00. Harro herri

koreografia dantza taldeek an-
tolaturiko dantzarekin batera,
Loinazko San Martin plazan;
10:50. Korrikari ongi etorria biri-
bilgunean; 12:00. Buruhandiak
eta txistulariak, Loinazko San
Martin plazatik; 12:30. Bertso po-
teoa, plaza azpitik; 14:30. Bazkari
herrikoia (Plazapen). Bazkalon-
doren, musika; 19:00-21:00. Pote-
oa Txorongo txarangarekin, pla-
za azpitik.

Ezkio-Itsaso

Martxoak 22. 15:15. Korrika Txi-
kia.
Martxoak 23. Korrika ofiziala-
ren ondoren, gosaria. 

Itsasondo

Martxoak 15. 18:30. Emakume

gazteak eta musika solasaldi eta
emanaldia Ianire Aranzabe, Esti
Markez eta Eider Saez, Bizi Nahi
elkartean.
Martxoak 22. 18:00. Askaria eta
jolasak, frontoian.
Martxoak 23. 13:00. Triki pote-
oa- Itsasondotik zehar. 14:00. Al-
tzagako, Aramako eta Itsadon-
doko herrien arteko bazkaria.
Itsasondoko frontoian

Lazkao

Martxoak 14. 16:30. Jolasak,
Maizpide eta Gerriko Kultur El-
kartearen eskutik.
Martxoak 22. 15:00. Korrika Txi-
kia (San Benito ikastola): DBH
eta Batxilergoa 13:00etan eta HH
eta LH 15:30ean, Ikastolako Ko-
rrika Festa plazan; 19:00. Taloak,
JTK Lazkaun taldearen eskutik;
19:00. Jundajo txaranga; 21:00.
Muxutruk erromeria
Martxoak 23. 09:30. Lazkaoko

Joaldunak, JTK Lazkaun taldea-
ren eskutik; 10:30. Txokolatada
plazan, San Benito ikastolaren
eskutik; 11:30. Lazkaoko Bu-
ruhandi eta Erraldoiak, Antzar
konpartsaren eskutik; 14:30. He-
rri bazkaria eta bazkal ondoren
kantuan Garazi eta Sala. Bazka-
rirako txartelak salgai egongo
dira udaletxean martxoaren
1etik 15era bitartean; 17:00. Jola-
sak, Zaguperen eskutik; 20:30.
Zezen suzkoa.

Legazpi 

Martxoak 15,16 eta 17. 17. Loge-

la ihes gela, Legazpiko Azoka in-
guruan.
Martxoak 15. 17:00. Sustraiak

dokumentala, Kultur Etxean.
Martxoak 16. 17:00. Sorgintxulo
antzerkia umeentzat (LH1-LH6),
Euskal Herria Plazan; 19:30. Kan-

pora sartzen antzerkia, Latxar-
tegi Aretoan.

Legorreta

Martxoak 15. Gaztetxean fut-
bolin txapelketa eta Aldapa
Haundin mus txapelketa.
Martxoak 16. Korrikako doku-
mentalaren proiekzioa eta jola-
sak.
Martxoak 22. Korrika Txika.

Martxoak 23. Korrika ofiziala-
ren ostean, bazkaria eta Lego-
rregae jaialdia. Korrikaren alde-
ko diru bilketa gauzatzeko zoz-
ketaturiko produktuen
banaketa ere burutuko da.

Olaberria

Martxoak 22. Korrika Txikia,
herrigunean zehar. Iluntzean,
bertso afaria.
Martxoak 23. Gazte Festak.
12:00. Pintxo potea trikitixare-
kin. Arratsaldean. Sagardo das-
taketa eta elektrotxaranga. Afa-
ria. Gauean: Raimundo eta Triki-
dantza

Ordizia

Martxoak 13. 17:30. Triki-pote-
oa. Irteera, euskaltegitik.
Martxoak 15. 17:30. Haurren
mural eraketa.
Martxoak 20. Korrikapotea, he-
rriko tabernetan.
Martxoak 21. 18:30. Ttipi-Tapa
bakarrizketa, Barrenan.
Martxoak 22. 10:30. Korrika Txi-
kia. Eguraldiak utziko balu, Ba-
rrena parkean amaiera; 18:00.
dantza saioa; 18:15. Banda Txikia-
ren kalejira; 19:00. Kantazak, ka-
leetatik kantari.
Martxoak 23. 11:00. Burrunba-
zale txaranga, erdigunean zehar;
11:30. Korrika ofiziala; ondoren,
Burrunbazale kalez kale plaza-
runtz; 13:00. Pintxoak plazan.

Ormaiztegi

Martxoak 21; 15:00. Korrika Txi-
kia eskolatik abiatuta; Ondoren.
Guraso elkarteak antolatuta,
malabarismo ikastaroa. 2€ haur
bakoitzeko eta irabaziak korri-
karentzat izango dira. Korrika-
ko materiala zozketatuko da gu-
raso elkarteko kideen artean.
Martxoak 23. 08:00. Beroketa
eliza atarian; Korrika ofizialaren
ondoren, txokolate jana.

Segura

Martxoak 22. Korrika txikia.
Ondoren txokolatada plazan;
17:00. Buruhaundiak eta patata

tortilla lehiaketa; 17:00-20:00. Iñi-
go Etxenike giroa girotzen.
Martxoak 23. Korrika ofiziala-
ren ondoren, txokolatada.

Urretxu-Zumarraga

Martxoak 15. 17:00. Ekidaren
Plaza hau gurea da. Labeaga
aretoan.
Martxoak 18-19. Ederrena Pilo-
talekuan Herri Kirolak,
DBH3koentzat (Iparragirre, La
Salle eta Lizeoa).
Martxoa 22. 22:00. Bertso musi-
katuak, gaztetxean.
Martxoa 23. 08:00. Gosaria Arei-
zaga-kalebarrenen: txokolatada;
09:00. Partaideen argazkia Arei-
zaga kalebarrenen; 11:00. Jolasak
Zelai-Ariztin eguraldi onarekin,
txarrarekin Trintxeran; 12:00.
Erraldoi eta dultzaineroak egu-
raldi onarekin; 13:00. Txorotxa-
ranga Areizaga-Kalebarrenen;
14:30. Bazkaria, eguraldi onare-
kin, Areizaga-kalebarrenen, egu-
raldi txarrarekin, Ederrenan;
17:00. Joseto eta Alaiak; 19:00.
Martxoan Bertsoako finala, gaz-
tetxean; ondoren, Zatekeen
erromeria, Gaztetxean

Zaldibia

Martxoak 14. 12:00. Korrika txi-
kia, eskolatik abiatuta.
Martxoak 22. Porrika, Korrika-
ko porra); 17:30. Korrika mahaia,
plazan; 22:30. Zopa antzezlana,
antzokian.
Martxoak 23. 12:00. Autobusez
Ordiziara.

Zerain

Martxoak 22. Goizean. Korrika
Txikia, Segurako biribilgunerai-
no jaitsiko dira eta han Segura-
ko eskolari lekukoa eman eta
denak batera, Seguratik barre-
na; 19:00. Oihaletxe dokumenta-
la eta mokadutxoa.
Martxoak 23. Korrika ofiziala-
ren ondoren, txokolatea Liztor-
mendi elkartean; 11:00. Txorite-
gi-Barbari mendi buelta.; 14:30.
Frontoian bazkaria; bazkaloste-
an, jolasak.

Dantzarien III. topaketa
Korrika kulturalaren barruan, Goierriko Dantza Taldeek III. Topa-
keta egin zuten martxoaren 9an, Legorretan. 2019an egin zuten au-
rrenekoz, Lazkaon, eta eskualdeko zazpi herritako taldeak elkartu
ziren; Idiazabalen egin zuten bigarren topaketa. Aurtengoan eskual-
de osoko 200 lagun elkartu ziren dantzara. IÑAKI GURRUTXAGA

Irudia Legorreta

Legazpiarrek Urretxun eraman zuten lekukoa 2022an.

Urretxu

Ezkio-Itsasoko haurrak, lekukoarekin.

Ezkio

Ordiziako suhiltzaileak ere korrika.

Ordizia

Itsasondoar bat, pozarren, lekukoarekin.

Itsasondo

Duela bi urte ere Legorreta izan zen azken herria.

Legorreta

Ataundarrak, Senperen.

Ataun

Goierriko Hedabideetako harpideak, lantaldeko kiden babesarekin, lekukoa eramaten.

Beasain

TAUPADAK,
IRRIBARREAK
ETA EMOZIOA
Furgoneta gerturatzen ari deneko
urduritasun puntu hori, bozgorailuko
musika eta animo oihuak, irribarreak
jendearen aurpegietan. Korrikak irudi
ederrak uzten ditu iristen den aldiro.

Lazkaoko erdigunean.

Lazkao


